
«ԱՅՆ ՀԻՎԱՆԴՈՒԹՅՈՒՆՆԵՐԻ ՑԱՆԿԸ ՍԱՀՄԱՆԵԼՈՒ ՄԱՍԻՆ, ՈՐՈՆՑ ԱՌԿԱՅՈՒԹՅԱՆ ԴԵՊՔՈՒՄ ԾՆՈՂՆԵՐԸ ԿԱՄ ՆՐԱՆՑԻՑ ՄԵԿԸ ԿԱՐՈՂ ԵՆ ԶՐԿՎԵԼ ԾՆՈՂԱԿԱՆ ԻՐԱՎՈՒՆՔ​ՆԵՐԻՑ ԿԱՄ ԵՐԵԽԱՅԻ ՈՐԴԵԳՐՈՒՄԸ ԿԱՐՈՂ Է ՎԵՐԱՑՎԵԼ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԿԱՊԱԿՑՈՒԹՅԱՄԲ ՀՀ ՆԱԽԱՐԱՐՈՒԹՅՈՒՆՆԵՐԻ ԵՎ ԳԵՐԱՏԵՍՉՈՒԹՅՈՒՆՆԵՐԻ ԿՈՂՄԻՑ ԿԱՏԱՐՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության, առաջարկության հեղինակը (գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ աշխատանքի և սոցիալական ապահովության նախարար 
(11.06.2018թ.   ՄԹ/ԳԳ-2/6082-18)
	Նախագծի  վերաբերյալ առաջարկություններ և դիտողություններ չունենք:
	Ընդունվել է ի գիտություն
	

	ՀՀ ֆինանսների նախարար (07.06.2018թ.  
N01/9-1/10191-18)
	Նախագծի  վերաբերյալ առարկություններ և առաջարկություններ չունենք:
	Ընդունվել է ի գիտություն
	

	ՀՀ տարածքային կառավարման և զարգացման նախարար (11.06.2018թ., N01/21/3554-18)
	  1. Հարկ է նկատի ունենալ, որ ՀՀ ընտանեկան օրենսգրքի 59-րդ և 130-րդ հոդվածների համապատասխանաբար 1-ին մասերի 7-րդ և 8-րդ կետերն իրենց կառուցվածքում հիշատակում են պարունակում հատկապես քրոնիկ հոգեկան հիվանդությունների մասին, մինչդեռ նախագծի վերնագրից դուրս է մնացել հիշատակումն այդ մասին, որպիսի պայմաններում նախագծի կարգավորման առարկան արհեստականորեն ընդլայնվել է: Միևնույն ժամանակ ավելորդ չէ նշել, որ իրավական տեխնիկայի տրամաբանությամբ կիրառվող եզրութաբանության տեսանկյունից նոր ընդունվող իրավական ակտը պետք է համապատասխանի այն իրավական ակտի պահանջներին, ի կատարումն որի ընդունվում է, ուստի նկատի ունենալով վերոգրյալն անհրաժեշտ է նախագծում կատարել անհրաժեշտ փոփոխություններ:
	Դիտողությունն ընդունվել է 
	Նախագծի վերնագիրը բխում էր ՀՀ վարչապետի  2018 թ. մարտի 21-ի N280-Ա որոշման հավելվածի 8-րդ կետի պահանջից, սակայն դիտողությունը համարելով տրամաբանական, կատարվել է համապատասխան փոփոխություն:

	
	2. 2. Նախագծի առնչությամբ հարկ է նշել, որ համանման իրավահարաբերություններ են կարգավորվում նաև ՀՀ կառավարության 2005թ. մայիսի 7-ի թիվ 517-ն որոշմամբ, մինչդեռ ներկայացված նախագիծը չի պարունակում դրույթներ, որոնք կլուծեն այդ իրավական ակտի հետագա գործողության կամ գործողության դադարեցման նպատակահարմարության հարցը: Նման պայմաններում ստացվում է գործելու են իրավաբանական նույն ուժն ունեցող երկու իրավական ակտեր, որոնք որոշակի վերապահումով կարգավորելու են նույն իրավահարաբերությունները, ինչն անխուսափելիորեն հանգեցնելու է խառնաշփոթի և իրավական կոլիզիաների, ուստի նկատի ունենալով դրա անթույլատրելիությունը, անհրաժեշտ է նախագծում ներառել դրույթներ, որոնք կկարգավորեն այս հիմնախնդիրը:
	Դիտողությունը չի ընդունվել է
	Նշված իրավական ակտով սահմանվում է այն հիվանդությունների ցանկը` որոնց առկայության դեպքում անձը չի կարող երեխա որդեգրել, նրան ընդունել խնամակալության (հոգաբարձության), ընդունել ընտանիք` դաստիարակության համար, ինչը էապես տարբերվում է այն իրավիճակից, երբ խնդիր է առաջանում զրկել ծնողական իրավունքին կամ վերացնել որդեգրումը: Այդ իսկ տրամաբանությամբ 2005թ. մայիսի 7-ի թիվ 517-ն որոշմամբ սահմանված ցանկում բացի հոգեկան հիվանդություններից, առկա են նաև սոմատիկ հիվանդություններ, իսկ սույն նախագծի համար հիմք հանդիսացող Ընտանեկան օրենսգրքի համապատասխան կետերի պահանջը վերաբերում է միայն քրոնիկ հոգեկան հիվանդությունների ցանկը սահմանելուն: 

	Երևանի քաղաքապետ  (11.06.2018թ. N01/07-405804)
	Նախագծի վերաբերյալ առաջարկություններ և դիտողություններ չկան
	Ընդունվել է ի գիտություն
	

	ՀՀ Մարդու իրավունքների պաշտպան (18.06.2018թ. N01/13.6/3014-18)
	«Այն հիվանդությունների ցանկը սահմանելու մասին, որոնց առկայության դեպքում ծնողները կամ նրանցից մեկը կարող են զրկվել ծնողական իրավունք​ներից կամ երեխայի որդեգրումը կարող է վերացվել» Հայաստանի Հանրապետության կառավարության որոշման նախագծի
 վերաբերյալ ՀՀ մարդու իրավունքների պաշտպանի աշխատակազմի կարծիքը հանգում է հետևյալին.
ՀՀ ընտանեկան օրենսգրքի 59-րդ հոդվածի 1-ին մասի 7-րդ կետի համաձայն՝ երեխայի կենսական շահերն ապահովելու նպատակով ծնողները կամ նրանցից մեկը կարող են զրկվել ծնողական իրավունքներից, եթե նրանք տառապում են քրոնիկ հոգեկան հիվանդություններով, որոնց ցանկը սահմանում է Հայաստանի Հանրապետության կառավարությունը: Նույն օրենսգրքի 130-րդ հոդվածի 1-ին մասի 8-րդ կետի համաձայն՝ հաշվի առնելով Երեխայի լավագույն շահերը` երեխայի որդեգրումը կարող է վերացվել, եթե որդեգրողը տառապում է քրոնիկ հոգեկան հիվանդություններով, որոնց ցանկը սահմանում է Հայաստանի Հանրապետության կառավարությունը:

   Նախագծի հիմնավորումներում ներկայացված չեն երեխայի նկատմամբ ծնողական իրավունքներից զրկման և երեխայի որդեգրումը վերացնելու համար հիմք հանդիսացող հիվանդությունների ընտրման հիմնավորումները։ Մասնավորապես՝ հիմնավորված չէ, թե ինչ չափանիշների հիման վրա են Առողջապահության միջազգային կազմակերպության կողմից մշակված՝ Հիվանդությունների միջազգային դասակարգչում (10-րդ վերանայում) F00-F99 կոդերով նշված հոգեկան և վարքային խանգարումներից ընտրվել Նախագծի հավելվածում ներառված հիվանդությունները, եթե նշված դասակարգչում քրոնիկ հոգեկան հիվանդություններն առանձնացված չեն:

   Ելնելով վերոգրյալից՝ առաջարկում ենք ներկայացնել հիմնավորումներ Նախագծի հավելվածում նշված հիվանդություններն ընտրելու չափանիշների վերաբերյալ (միջազգային փորձ ուսումնասիրված լինելու դեպքում՝ նաև ներկայացնել միջազգային փորձը):
	Ընդունվել է ի գիտություն
	Հիվանդությունների միջազգային դասակարգչում քրոնիկ հոգեկան հիվանդությունները առանձնացված չեն, քանի որ «քրոնիկ» բառը բնորոշում է ոչ թե հիվանդությունը, այլ նրա ընթացքը, ինչը մի շարք հիվանդությունների անվանումները նշելիս արտահայտվել է, օրինակ, «(տարվա ընթացքում 2-ից ավելի` բժշկական փաստաթղթերով հաստատված) սրացումներով ընթացող և/կամ կայուն դեֆեկտով» պարզաբանումով, որը բնորոշում է ոչ թե հիվանդությունը, այլ նրա ընթացքը:  Որոշ հիվանդություններ, օրինակ, դեմենցիա (թուլամտություն բոլոր տեսակները) կամ տարբեր աստիճանի մտավոր հետամնացությունը, արդեն իսկ հանդիսանում նախկինում ընթացող քրոնիկ պրոցեսների հետևանք: 

	ՀՀ արդարադատության նախարար (19.06.2018թ. N02/14/58107-18)
	Նախագիծը համապատասխանում է Հայաստանի Հանրապետության օրենսդրության պահանջներին:

	Ընդունվել է ի գիտություն
	


� Այսուհետ՝ Նախագիծ





